
Tað fellir løgmanni fyri bróst­
ið, tá fjølmiðlar skriva um 
ávís mál, sum ikki hóva hon­
um. Eitt dømi er skrivingin í 
Sosialinum um feløgini, sum 
løgmaður hevur havt ábyrgd­
ina av, og sum hava kostað 
landi og øðrum milliónatap, 
tí tey hava verið so illa rikin.

Á Facebook 22. august 
2012 skrivar løgmaður m. a. 
soleiðis:

»Blaðstjórin á Sosialinum 
heldur áfram við sínum 
ósannindum um hvat løg­
maður skal hava sagt og ikki, 
og hann er nú eisini lopin á 
blaðstjóran á Dimmalætting, 
hví hann ikki eisini, er farin 
at steina og lúgva uppá løg­
mann. Eirikur kann ikki heilt 
seriøst samanbera seg sjálv­
an og sítt trúðvirði við 
blaðstjóran á Dimma­
lætting, tað hevur hann 
slett ikki standard til, 
Dimma hevur nú eina­
ferð eitt nógv størri trúð­
virði, enn blaðstjórin á 
Sosialinum nakrantíð 
hevur havt.«

Spola vit so tíðina 
presis eitt ár aftur til 22. 
august 2011, so hevur løg­
maður knapt so stórt 

álit á blaðstjóra á Dimma­
lætting, sum hann ringir til 
seint á kvøldi og skeldar og 
skrálar í telefonini. Vit end­
urgeva blaðstjóran á Dimma­
lætting:

»Klokkan er júst farin av 
23.00. Tað er mánakvøld 22. 
august 2011. 20 minuttir eru 
farnir, síðani ein hvítgløðandi 
løgmaður var í telefonini.

– Eg tosi aldrin, aldrin, 
ALDRIN aftur við teg!, hevði 
hann geylað til endans. Og 
legði so endaliga afturat:

– FARVÆL!«
Og blaðstjórin á Dimma­

lætting greiðir víðari frá, 
hvussu løgmaður leikar í, og 
endurgevur løgmann:

» – At ein so 

royndur journalistur sum tú 
kanst fáa teg at skriva eina 
sovorðna grein! Og forsíðan!! 
Handan forbannaða mynd­
in, sum er tikin ...eg veit ikki 
hvar... tit útstilla meg sum 
ein gemenan forbrydara!! Á 
forsíðuni!! Dimmalætting er 
blivin nakað so ófatiliga ván­
alig. Tað eri ikki bara eg, sum 
haldi tað. Nógv – heilt nógv 
– siga tað sama!«

Spurningurin er so, hvør 
er verri, Dimmalætting ella 
Sosialurin (ella løgmaður?). 
Bæði bløðini hava traðkað 
løgmann og tærnar –  við at  
hava skrivað um viðurskifti, 
sum honum ikki dámar.

Løgmaður heldur so, at 
tað ger bløðini vánalig...

Tað er ikki altíð so lætt at vita, hvat 
vendir upp, og hvat vendir niður hjá 
samgonguni – ikki minst tá tað snýr 
seg um ríkisveitingina úr Danmark, 
og nú eisini um stjórnarviðurskift­
ini sum heild.

Meðan fólk higartil hava verið 
trygg við, at við Sambandsflokki­
num, so er ríkisfelagsskapurin í 
tryggum hondum, so eru fólk farin 
at ivast, eftir at løgmaður í sein­
astuni er farin at droyma um eina 
sjálvstøðugar Føroyar.

Og boðskapurin verður ikki 
greiðari, tá løgmaður fyrst boðar 
frá, at um 10 ár hava vit tikið yvir 
øll málini, sum eftir eru at taka yvir 
sambært yvirtøkulógini – og at rík­
isveitingin lækkar samsvarandi og 

tá er burtur.
Tá kundu vit kanska hildið, at 

løgmaður eisini hevði slept ætlanini 
um aftur at fara til Danmarkar at 
biða um 200 milliónir meira í ríkis­
veiting, men so er ikki.

Hóast Jenis av Rana sigur, at 
teir fýra floksformenninir í sam­
gonguni – teir tríggir úr fyrrverandi 
fullveldissamgonguni og løgmað­
ur – hava avtalað, at farið verður 
ikki aftur til Danmarkar at bidda 
fleiri pengar, so er tað kortini ikki 
so, sambært løgmanni. Treyðugt so 
hava teir tosað um tað, men avtalu­
na hjá Jenisi kennir løgmaður einki 
til. Heldur ikki Kári og Jørgen. Tað 
vil so siga, at um løgmaður tosar 
satt, so lýgur Jenis. Ella lýgur Jenis 

ikki, so lúgva Kári, Jørgen og løg­
maður. 

Ella kanska er hetta sum við lyft­
inum hjá somu floksformonnum 
frá 28. oktober í fjør, tá løgmað­
ur lovaði, at vit ikki skuldu hava 
skattalætta, meðan hinir tríggir lov­
aðu, at blokkurin skuldi ikki hækka. 
Allir hava gjørt seg sekan í følskum 
lyftum – ella kanska tað veljarin, 
sum er býttur, um hann trýr slík­
um lyftum.

Men hvorom alting er, so er tað í 
besta fall eitt bluffnummar aftur at 
fara at biðja um hægri blokkstuðul. 
Løgmaður og Jørgen Niclasen fingu 
stólin fyri hurðina, tá teir royndu 
hetta seinast, og tað sama fáa teir 
aftur. Tað var longu greitt undir 

1. viðgerð av donsku fíggjarlógini 
seinast, at tað bara kundi blíva 
talan um at prístalsviðgera blokk­
in frameftir sambært galdandi prís­
tali.

Men tá tað snýr seg um at halda 

seg at valdinum, so kunnu øll triks 
brúkast. Og tá Jørgen Niclasen er 
sannførdur um, at eingin í donsku 
politisku skipanini tekur ynskið hjá 
løgmanni fyri fult, so kann hann – 
uttan at skala fullveldisbroddin hjá 
Fólkaflokkinum – strúka løgmanni 
við hárinum – sannførdur um, at 
hetta fyri aðru ferð verður ein »Mis­
sion Impossible«.

Jenis hugsar helst øðrvísi – og vil 
ikki verða sama atkvøðuneyt sum 
Kári, ið langt frá er so snúðin, sum 
reelli samgonguleiðarin Jørgen.

Jørgen Niclasen strýkur 
bara løgmanni við hárinum...

Tað var ein heildarmeting 
hjá Bjørn Kalsø, landsstýris­
manni í mentamálum, sum 
gjørdi, at hann gekk frá 
innstillingini hjá setanar­
bólkinum og setti Vilhjárm 
Gregoriussen í starvið sum 
stjóri á Vinnuháskúlanum.

Setanarnevndin var 
annars ikki í iva og segði, 
at Hans Johannes á Brúgv 
var tann nógv best egnaði 
umsøkjarin til starvið, sum 
hann hann annars hevur 
røkt seinastu átta árini.

Við útvarpið fríggja­
dagin segði Bjørn Kalsø, at 
hann ikki hevur sæð burtur 
frá tilmælinum frá setanar­
bólkinum, sum hevði víst á 
tríggjar skikkaðar umsøkj­

arar.
– Eg byggi avgerðina á 

eina heildarmeting, sum er 
bygd á lóglig og saklig krite­
rii, segði Bjørn Kalsø.

Vit hava ikki innlit í til­
gongdina í hesum máli, men 
tá landsstýrismaðurin tosa 
um eina »heildarmeting«, so 
virkar tað, sum har er okk­
urt, hann ikki 
vil siga...

»Heildarmeting« 
feldi Hans Johannes

Mission Impossible II

Løgmaður er illur 
við blaðstjórar

Líkasæla og ferðsluterror

Jóhan Bech Húsgarð
Næmingaráðið í Hoydølum

Vit næmingar og lærarar í 
Føroya Studentaskúla og 
HF-skeiði halda, at Hoy dalar 
er eitt gott og vakurt stað at 
arbeiða og læra og eru glað 
og takk som fyri tað. Landið 
eigur og rekur ognina. Skóg -
røkt landsins hev ur eftirlit 
við vøkru nát t úru ni uttan-
um. Frið ing  ar  mynd ug  leik ar 
og Um hvørvis stova halda 
eitt vak ið eyga við nát túru, 
bygg ing og bygningum í 
einari hæg ri eind.

Men tá tað snýr seg 
um ferðslu, eru Hoy dal ar 
misrøktar undir alt lágmark. 
Í áratíggju er einki gjørt við 
vegin oman í Hoy dal ar. Hann 

minnir um dyrkingarvegir 
úti í landsins minstu bygd-
um. Bilar mugu slaka ferð ina, 
tá teir møtast. Næm ingar og 
lærarar til gongu vága lív, 
serliga í myrkri um veturin, 
og noyðast at leypa niðan 
ella oman av vegnum fyri 
ikki at verða yvir koyrd.

Vit tosa ikki um smá bygd 
ella útoyggj, men um dagliga 
arbeiðs plássið hjá 850 fólk-
um. Tað eru líka nógv fólk, 
sum búgva á t.d. á Strondum 
ella í Leir vík, sum nú fær 
breiðu gjøgnumkoyring 
numm ar 3 (fyri 50 mió kr).

Hoydalar er størsta 
arbeiðspláss í landi num, 

størri enn Lands sjúkrahúsið.
Í ár kann skúlin há tíð-

ar halda, at hann fyllir 75 
ár í hølum, ið vórðu bygd 
til 300 næm ing ar, sum í 
dag hýsa 751 næmingum 
og 100 starvsfólkum. Alt 
við fyribilsætlanum, til 
illusiónin í Marknagili 
verður veruleiki.

Yvir 90% av næm ing-
um og lærarum í Hoy dølum 
búgva 2 km og longri burtur 
frá hes um landsins størsta 
arbeiðs plássi.

Hesi 850 fólkini úti í 
'óbygd u m' sleppa ikki at 
koyra til arbeiðis anno 2012, 
tí økið um skúlan er nú 

parkeringssona við eini 40(!) 
básum íalt - umframt einum 
'grót kasti' við pláss fyri 20 
bilum.

Arbeiðið at gera bil støðu-
pláss har varð steðg að við 
makt fyri 5 árum síðan.

Av hvørjum og hví?
Nú geva park er ings-

vørðarnir hjá býráðnum 
eigar um av bilum uttan fyri 
básarnar og 'grót kastið' 
bøtur.

Eitt og hvørt arbeiðs-
pláss tryggjar starvs fólk-
um parkeringspláss. Eitt er 
at tosa um, hvussu tætt vit 
sleppa at arbeiðsplássinum, 
tá tað liggur í býnum, men 

eisini vegir nærhendis Hoy-
dølum eru nú park er ings-
sonur. 

Landið hevur víst vegum 
og parkering í Hoydølum 
eina karv andi líkasælu. Tey 
siga at bussarnir er ókeyp-
is til at gera sær dælt av. 
Men eisini við gøtu num í 
Hoydølum ræð ur líkasælan, 
tí vit ikki sleppa oman eftir 
gøtu num um veturin, ið eru 
glíði breytir, tí salting skað-
ar trøini. Annars sleppa 
ikki fleiri inn í teir yvirfyltu 
bussarnar.

Men sonuparkering er 
reinur terror frá bý ráð sins 
síðu móti fólki, sum mugu 

sita vát til ar beið is, tá tað 
regnar, ella tey eru dottin í 
hálku, tí tey sleppa ikki teir 
2-5 km til arbeiðis í bili.

Vit í Næmingaráðnum 
heita við hesum á Tórshavnar 
býráð um at linka krøvini til 
parkering. Tað skuldi ikki 
verið neyðugt at mint á, 
at í Hoydølum arbeiða 850 
fólk, og av teimum eru 400 
næmingar og lærarar sum 
búgva og velja í Havn.

Vónandi gongur býráðið 
okkum á møti og loysir 
trupulleikan við parkering.

Ikki bert bygdar­
politikk í býráðið

Jákup av Skarði

Eg havi í aðrari grein lýst 
nakrar tankar um lokal-
politikk, og tá hugsi eg bæði 
um Nólsoynna og hinar 
bygd  i rnar í Tórshavnar 
kom mu  nu. Eydnast mær at 
ger  ast bý ráðs limur, hugsi eg 
eisi ni felags poli  tikk og tað, ið 
eg meti menn ir høvuðs stað-
in allan.

- bústaðarmøguleikar
Tórshavnar kommuna má 
standa á odda at bjóða 
borgar um heim úr út lond-
um. Talan kann vera um før-
oy ingar, ið hava verið burtur 
í lestrarørindum. Talan kann 
eisini verða um lesandi, ið 
síggja møguleika at lesa í 
Før oyum.

Í mínum tonkum er, at til 
dømis MFS setir seg saman 
við býráðnum við nøkrum 
aktuell um tørvs-lýsingum. 

Sjálvsagdur lutur í hes-
um er, at bíligir íbúðar-
møgu leikar eru. Eg hugsi 

her um kømur og íbúðir, ið 
kommunan kann leggja rygg 
til at leiga út og sum hóska 
nú tíðini. Fleiri við mær hava 
roynt ymsar leiguíbúðir, ið 
kunnu verða ymsar í kvali-
teti og við ótryggleika um, 
hvus su leingi til bar at leiga.

Kommunan hevur orðað 
eina leiðreglu, ið skal tryggja 
góða skipan, men neyðugt 
er at hon verður fylgd betur 
upp.

- grøn orka
Vind mylluverkætlanin í 
Nóls oy er nú komin so mikið 
áleið is, at myllan stendur 
uppi og fyrstu húsini eru 
knýtt í royndarskipanina - 
fyrs ta dagin fer hon vónandi 
at mala.

Tórshavnar kommuna 
eig ur at fylgja hesum privata 
initia tivi og seta fram øki, ið 
hugs andi eru at bjóða fram 
til vindmyllur.

Fyrstu mongu árini er tal-

an helst ikki um sparingar, 
men heldur kappingarførar 
prís ir, og at vit hugsa um 
grønu orkuna.

Harafturat kundi eg 
hugs að mær, at royndir við 
el-drivnum bussum vórðu 
lýst ar, eisini við atliti at 
møgu leikanum at hesin 
streym ur kom frá vindmyllu.

- reint og ruddiligt 
umhvørvi
Tað er av alstórum týdningi 
fyri trivnaðin, at vit liva í 
ein um reinum og ruddiligum 
høvuðs staðarøki. 

Tí taki eg fult undir við 
teim um átøkum, kommunan 
higar til hevur staðið fyri. 
Men vit mugu ansa eftir at 
halda á og menna tiltøkini. 

At skilja ruskið er ein part-
ur, at sleppa av við ruskið er 
ein partur, men kanska er 
størs ti parturin nú at sleppa 
av við fløskur á einum stað 
og fáa pantið við sær.

Eg ynski harafturat, at 
hunda eigarar hava hóskandi 
øki, har hundar kunnu renna 
leys ir og spæla. Við tí í huga, 
at hetta samstundis hevur 
við sær, at størri dentur 
verð ur lagdur á at føra hund 
í bandi alla aðrastaðni - og at 
taka lortin upp.

- ungdómspolitikkur
Ungdómurin í dag dug ir 
væl at orða seg, og týdn ing-
ar mikið er, at politikkarar 
í høvuðs stað num duga at 
lurta og skapa umstøður til 
tann tørv, ungdómurin vísir 
á.

Hesin tørvur broytist, og 
tað er av stórum týdningi, at 
Tórs havnar kommuna lagar 
alt høvuðsstaðarøkið soleiðis 
til, at ung trívast og kenna 
seg hava ávirkan.

- eldrapolitikkur
Eldraíbúðir, sambýli og til-
hald eru tey tiltøk, eg kenni, 

aft ur at møguleikanum at 
fólk búgva heima og fáa 
vitjan av heimahjálparum. Í 
ár misti eg báðar ommurnar, 
men tær ríkaðu meg við 
inn lit um í hesi øki, ið mong 
avvarandi saman við brúkar-
unum gleðast um hvønn dag.

Í kommununi er har-
aftur at eitt Eldraráð, og eg 
eri vísur í, at hesi fólk duga 
at seta orð á hvønn tørv, tey 
seta Tórshavnar kommunu. 

Helst hevur eldraøkið 
eisini ymiskt, ið kann betrast, 
og krøvini, tey eldru seta 
til gerandisdagin, broytast 
eisini. Bert við opnum posi-
tiv um samstarvi kunnu vit 
frem ja bata.

- súkklumøguleikar
Tað er at fegnast um, at 
súkklu breyt nú verður gjørd 
úti við Strond, og vónandi 
eru fleiri ætlanir á veg at 
betra møgu leik ar nar at 
súkkla trygt í høvuðs stað -

num. Súkkludagar kun du 
havt við sær, at átøk vórðu 
gjørd at betra møgu leik ar-
nar. Mær hevði dámt væl, um 
súkklu feløg onkunsvegna 
vístu øðr um ítróttar feløgum 
á, hvussu lætt tað er at 
súkkla í Havn, so leið is at 
íðkarar tóku hen da møgu-
leikan til sín.

Ofta hoyrist frá for eldr-
um, hvussu nógv tíð fer at 
koyra børn higar og hagar, 
men við súkklumøguleikum 
og framhaldandi góðari 
buss-skipan, hugsi eg, at 
færri bilar høvdu verið á 
veg num - og harvið tryggari 
súkklu møgu leikar.

Eldri hús 
í Havn skulu 
verjast
Levi Mørk
kjak á síðu 25

Líka­
sala og 
ferðslu­
terror
Jóhan Bech húsgarð
kjak á síðu 26

